Nafarroako Parlamentuko Parlamentu-talde Popularreko foru parlamentari Ana Beltrán Villalba andreak idatziz erantzuteko galdera egin du azken ekaitzaren ondorioz Erronkarin argindarra beste behin moztearekin lotutako zenbait gairi buruz (8-13/PES-0027). Hau da Nafarroako Gobernuko Ekonomia, Ogasun, Industria eta Enpleguko kontseilariaren erantzuna:
Sektore Elektrikoari buruzko azaroaren 27ko 54/1997 Legeko 41.1 artikuluak ezartzen du banaketa-enpresen betebeharra izanen dela beren jarduerak baimendutako moduan eta aplikatzekoak diren arauen arabera egitea, banaketa zerbitzua modu erregular eta jarraituan emanez, ezartzen diren kalitate-mailekin, eta banaketa elektrikorako sareak behar diren kontserbazioko eta egokitasun teknikoko baldintzetan mantenduz. 
Lege horrek 48.2 artikuluan ezartzen du Estatuko Administrazio Orokorrak zerbitzuaren kalitateari buruzko adierazle objektibo batzuk finkatuko dituela, bai eta adierazle horietarako tarte batzuk ere. Horiek, izan ere, bete beharrekoak izanen dira bai banakako erabiltzaileen kasuan bai banatzaile bakarrak zerbitzua ematen duen eremu geografiko oso bakoitzaren kasuan ere. Kalitate-maila horiek Energia elektrikoaren garraio, banaketa, merkaturatze eta hornidurarako jarduerak eta instalazioak baimentzeko prozedurak arautzen dituen abenduaren 1eko 1955/2000 Errege Dekretuko 104. Eta 106. artikuluetan ezarrita daude. 
Aipatutako artikuluetan ezartzen den bezala, banatzaile bakoitzak jarduera garatzen dueneko eremuei esleitutako eremu-kalitatearen mailei eutsi beharko die. Maila horiek kalkulatuko dira probintziatan bildutako udalerrien guztizkoaren urteko jarraitutasun faltaren batez bestekoaren gisara, haiei buruz egindako sailkapenaren arabera (hirikoa, sasi hirikoa, landako eremu kontzentratua, landako eremu barreiatua).
Horniduraren jarraitutasuna definitzen duten adierazleak TIEPI, TIEPIko 80ko pertzentilla eta NIEPI dira, eta honakoak dira haien muga-balioak, urte natural bakoitzaren barrenean, soilik ezusteko etenak kontuan hartuta:
	
	TIEPI (orduak)
	TIEPIko 80ko pertzentilla (orduak)
	NIEPI (zenbakia)

	Hiriko eremua
	1,5
	2,5
	3

	Sasi hiriko eremua
	3,5
	5
	5

	Landa eremu kontzentratua
	6
	10
	8

	Landa eremu barreiatua
	9
	15
	12


Azkenik, adierazi beharra dago kalitate adierazleak ez betetzearen ondoriozko arau-hausteak azaroaren 27ko 54/1997 Legeko 60.11, 60.12 eta 61.6 artikuluetan jasota daudela.

1. galdera. Nafarroako Gobernuak Erronkarin elektrizitate-hornidura egiten duten enpresei azken bost urteotan irekitako espediente-kopurua:
Erronkari Ibarrean energia elektrikoa banatzen duen enpresa Endesa Distribución Eléctrica, SL da (lehenago, ERZ Endesa izena zuen). Bestalde, Distribución Eléctrica Isaba SLUk Izabako udalerrian banatzen du energia elektrikoa.
Azkeneko 5 urteetan, erabaki da bi espediente irekitzea Endesa Distribución Eléctrica SL enpresari:
Lehenengo espedientea: 2008an, luze iraun zuen hornidura elektrikoaren mozketa baten ondoren, Enpresa Zuzendaritza Nagusiak, abenduaren 15eko 3918/2008 Ebazpenaren bitartez, erabaki zuen informazio-aldi bat irekitzea, ezagutze aldera zein egoera zehatzetan gertatu zen mozketa. Horren arabera erabakiko zuen enpresa banatzaileari zehapen prozedura bat irekitzea komeni zen ala ez. 
Bigarren espedientea: 2013ko urtarrilean horniduran izandako mozketa batzuen ondoren, Industria, Energia eta Berrikuntza Zuzendaritza Nagusiak, urtarrilaren 5eko 153/2013 Ebazpenaren bitartez, erabaki zuen aldez aurretiko informazio aldi bat irekitzea, egitateak argitze aldera eta erabakitze aldera ea Endesa Distribución Eléctrica SL enpresa bere betebeharrak betetzen ari zen ala ez, zehazki horniduraren kalitateari dagokionez.
2. galdera. Espediente horien azken emaitza eta egungo egoera:
Lehenengo espedientea: 

2008ko abenduaren 19an, Enpresa Zuzendaritza Nagusiak bilera bat egin zuen enpresa banatzaileko arduradunekin. Bilera horren ondorioz, ezarri zen Berrikuntza, Enpresa eta Enplegu Departamentuaren eta ERZ Endesa enpresaren arteko lankidetza-protokolo bat sinatzeko lanean hasteko beharra. Horren bidez, biek batera eta modu koordinatuan bultzatuko zuten Erronkari Ibarrerako garapen elektrikoa, zeren eta beharrezkotzat ikusten baita inbertsio batzuk egitea banaketa-instalazioetan, eskualdeko zerbitzuaren kalitatea egokia izan dadin.
Nafarroako Gobernuaren 2009ko urriaren 19ko Erabakiaren bitartez, baimena eman zitzaion Enpresa Zuzendaritza Nagusiari urte anitzeko gastu-konpromiso bat har zezan diru-laguntza bat emateko, "2010-2012 urteetan Erronkari Ibarrerako Hornidura eta Azpiegitura Elektrikoaren Kalitatea Hobetzeko Plana" betetze aldera.
Enpresa zuzendari nagusiaren azaroaren 25eko 2838/2009 Ebazpenaren bitartez, diru-laguntza bat eman zitzaion Endesa Distribución Eléctrica SLUri, "2010-2012 urteetan Erronkari Ibarrerako Hornidura eta Azpiegitura Elektrikoaren Kalitatea Hobetzeko Plana” bete zezan. 

Diru-laguntza hori emateko hitzarmenean, honako jarduketak biltzen dira:
	Jarduketa
	Deskribapena
	Norainokoa
	Zenbatekoa

	Gazteluberri – Biotzari
	Erdi tentsioko linea ordeztea (8,4 km)
	Linea berria, LA-56 eroalearekin
	400.000 €

	Erronkari – Urzainki
	Erdi tentsioko linea ordeztea (5 km)
	Linea berria, LA-110 eroalearekin
	350.000 €

	Urzainki – Izaba 
	Erdi tentsioko linea ordeztea (4 km)
	Linea berria, LA-110 eroalearekin
	280.000 €

	Petilla - Isuerre
	Erdi tentsioko linean hobekuntzak egitea (8,5 km)
	Euskarrien % 10 eta eroalearen % 100 aldatzea
	100.000 €

	Erronkari – Burgi
	Erdi tentsioko linea egokitzea
	Prest uzten da zirkuitu bikoitza jartzeko
	480.000 €

	             Guztira
	1.610.000 €


2013ko otsailerako aipatutako jarduketetatik hiru beteta daude. Haietarako, Nafarroako Foru Komunitateko Administrazioak honako diru-ekarpenak egin ditu:
	Jarduketa
	Zenbatekoa
	Nafarroako Foru Komunitatearen ekarpena

	Gazteluberri – Biotzari
	240.160,76 €
	120.080,38 €

	Petilla - Isuerre
	151.135,77 €
	50.000,00 €

	Erronkari – Burgi
	1.153.251,22 €
	240.000,00 €

	Guztira
	1.544.547,75 €
	410.080,38 €


Gainerako jarduketak izapidetze administratiboko egoera desberdinetan daude.
Honakoa izan da kalitate-adierazleen bilakaera (enpresa banatzaileak oraindik ere ez ditu eman 2012ko datuak):
- Landa eremu kontzentratua:
	 
	2011
	2010
	2009
	2008
	2007
	2006
	2005

	TIEPI
	2,683
	1,076
	9,95
	27,61
	5,49
	7,37
	9,39

	TIEPIko 80ko pertzentilla
	3,738
	1,269
	13,56
	36,32
	10,64
	8,37
	11,02

	NIEPI
	0,748
	2,464
	6,29
	7,66
	2,57
	2
	10,15


- Landa eremu barreiatua:
	 
	2011
	2010
	2009
	2008
	2007
	2006
	2005

	TIEPI
	4,326
	3,396
	17,96
	14,07
	5,76
	11,27
	9,33

	TIEPIko 80ko pertzentilla
	4,55
	6,24
	20,3
	18,94
	11,47
	12,63
	13,56

	NIEPI
	2,115
	5,46
	9,46
	5,99
	4,47
	3,32
	8,65


Bigarren espedientea:
Otsailaren 5eko 153/2013 Ebazpenaren bitartez, Industria, Energia eta Berrikuntza Zuzendaritza Nagusiak Endesa Distribución Eléctrica SLri eskatu zion informazio jakin bat aurkez zezan, zehazte aldera ea enpresa hori bere betebeharrak betetzen ari zen. 

Endesa Distribución Eléctrica, SLri eskatu zaio, besteak beste, txosten tekniko bat aurkez dezala Erronkari Ibarreko herrietara hornidura elektrikoa banatzeko sarearen egungo egoerari buruz, zehaztuz nolako gorabeherak gertatu diren 2013ko urtarrilean, zein diren haien arrazoiak eta zein neurri hartu diren haiek direla eta. Gainera, eskatu da informazioa eman dezan banakako hornidurako kalitaterako eta eremuko kalitaterako ezarritako mailak betetzeari buruz, bai eta “2010-2012 urteetan Erronkari Ibarrerako Hornidura eta Azpiegitura Elektrikoaren Kalitatea Hobetzeko Planean” jasotako jarduketa batzuk betetzerakoan izandako atzerapenaren justifikazioari buruz. 
Une hauetan, Endesa Distribución Eléctrica SLk eskatutako dokumentazioa aurkezteko zain gaude.
3. galdera. Espediente horiek direla-eta enpresa horiei ezarritako zehapenen kopurua.
Gaur arte, Endesa Distribución Eléctrica, SLri ez zaio inongo zehapenik ezarri lehen aipatutako espedienteak direla eta.
4. galdera. Nafarroako Gobernuak espediente horiek direla-eta izandako diru-sarrerak.
Gaur arte, Nafarroako Gobernuak ez du inongo diru-sarrerarik jaso lehenago aipatutako espedienteak direla eta.
Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2013ko martxoaren 8an
Ekonomia, Ogasun, Industria eta Enpleguko kontseilaria: Lourdes Goicoechea Zubelzu
